
馬厭谷
维基文库 � 免费全文 � CC BY-SA 4.0

馬厭谷

作者：韩愈　唐

本作品收錄於《昌黎先生集》

劉向《新序》：“燕相得罪將出，召門下諸大夫曰：‘有能從我出者乎？’大夫有進者

曰：‘兇年饑歲，士糟粕不厭，而君之犬馬有余谷粟。隆冬烈寒，士短褐不全，而君之

臺觀，幃簾錦繡，飄飄而弊。財者君之所輕，死者士之所重，君不能施君之所輕，而求

得士之所重，不亦難乎？’燕相慚。”公名篇意出此。公年十九舉進士京師，二十五登

第春官，二九年始佐汴幕，此詩及其下《出門》，皆未得誌之辭，其三上光範書時作乎？

馬厭谷兮，士不厭糠籺。[1]土被文繡兮，[2]士無鄗褐。[3]彼其得誌兮不我虞，一朝失

誌兮其何如？已焉哉，嗟嗟平鄙夫！

註釋

↑ 杜詩“黍民糠籺窄”。《史記》“陳平食糠核”。晉灼云：“京師謂粗屑為紇頭，字

與籺同。”籺，胡骨切，又音纈。

↑ 《漢�賈誼傳》：“民墻屋被文繡。”

↑ 鄗或作短。《前漢�貨殖傳》實用鄗字。董彥遠、洪慶善皆嘗辯古無短褐。按：鄗褐

字，兩《漢》如賈誼、貢禹、貨殖傳，班彪、劉平、張衡傳凡六見，無有作短字者。班

彪《王命論》：“短褐之襲。”《漢書》作裋，《文選》則用丁管切。是唐儒方兩用之，

故少陵詩“賜浴皆長纓，與宴非短褐”。又云：“短褐風霜入，還丹日月遲。”皆作長

短之短。而《史記�孟嘗君傳》與《戰國策》、《墨子》語，蓋皆傳寫之訛。公好古最

深，當以鄗為正。今按：《戰國策》，“鄰有短褐”。一作鄗。《史記》“士不得短褐

”，司馬貞曰：“短亦音豎”。班彪《王命論》“短褐之襲”，韋昭曰：“短當作鄗，

襦也”，字皆正作短，註中乃云：“鄗字豎音。”又《淮南子》亦雲“巫馬期才衣短褐

”，而高誘無說，則亦未必皆傳寫之誤也。又柳子厚亦嘗用之，則安知韓公之必不然乎。

今兩存之，以俟知者。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

